
IMIYALELO: 

1. Fundisisa kahle imibuzo anduba uphendule. 
2. Leli phepha linamakhasi ama-5 
3. Leli phepha lihlukaniswe ngezigaba ezimbili: uhlelo nemibhalo. 
4. Phendula yonke imibuzo1-5 ephepheni olinikeziwe. 
5. Bhala igama nesibongo kanye nenombolo yomfundi 
6. Phendula imbuzo ngesiZulu. 

ISIGABA A: UHLELO NOLIMI 

UMBUZO 1    

Fundisisa isiqeshana esingezansi bese uphendula imibuzo elandelayo. 

Ngisanda kubuya ekuvakasheni kwelaseNgilandi. Usakhumbula ngikutshela ukuthi 
ubaba unohambo lomsebenzi olumthumela e-London? Ngenhlanhla  uye wahamba 
nathi, sibuye izolo.  
 
Alubanga mnandi lolu hambo. Angikwazanga ukubona izindawo ezihehayo ngoba 
phela isimo sezulu salapho besingavumi mpela. Izulu belina ekuseni, lina emini, lina 
nantambama! Selokhu libafazi bedube inyama, akukho nalunye usuku esike sabona 
ngalo ilanga.  
 
Kuthe ngenkathi sivela esikhumulweni sezindiza eThekwini ngahlangabezana nesimo 
esihle ngendlela emangalisayo. Ilanga libonakala emafini, izindlu ezimibalabala 
kwabe sengathi ziyasamukela. Leya mizana eyayithe sabalala yonke indawo, 
amadlelo aluhlaza agcwele imfuyo lapho kwakuyindawo enhle ngenye indlela. 
Ngajatshuliswa kakhulu nawukubona izingane zidlala eceleni kwezindlu, zishayela 
izimoto zazo zocingo, abanye bedlala ngonodoli. Abantu bemamatheka, 
bebingelelana, bememezana.  
 
Lolu hambo lungenze ukuthi ngiziqhenye  ngokuba yisakhamuzi saseNingizimu 
Afrika. Bengingazi ukuthi sinenhlanhla enkulu, ngokuphila ezweni elihle kangaka. 
Bengingakwazisi ukukhanya kwelanga nokuba luhlaza cwe kwesibhakabhaka. 
Bebengakholwa abantwana base-London uma ngibatshela ngobuhle 
besibhakabhaka, ngoba phela bona selokhu bengabuboni ngoba lihlala lisibekele.  
 
Masithokoze eNingizimu Afrika, singafisi ukuba kwamanye amazwe.  
 

 

1.1 Tomula amabizo amahlanu asesiqeshini uwabhale nezigaba zawo.         (5) 

1.2 Siyini isabizwana? Chaza.                                                                          (2) 

1.3 Gagula izingcezu zenkulumo ezidwetshelwe usho ukuthi zisebenze kanjani 

       emishweni elandelayo:  

a) Uyazi sikhuluma ngani uma sikhuluma ngale Ngilande?                    (2) 

b) Sikhombise phela ukuthi sibusisekile kuleya Ningizimu yethu.           (2) 

c) Kubaluleke ngani ukuvakashela lawo mazwe?                                    (2)                     

d) Ilanga lona alibonakali nhlobo eNgilande.                                            (2)                                                                              

e) Kukhona izimo zezulu ezifana zodwa nje .                                   (2)                                                                                                

       1.4 Bhala iziqu ezisetshenziswa isabizwana sokubala.                                  (2)  

       1.5 Azingcezu zini zenkulumo amagama abhalwe ngokunzima esiqeshini?   (5) 

                                                                                                                                           [24]                                                                                                                                                                                                                                                   

UMBUZO 2 

2.1 Tomula amagama amqondofana nalawa alandelayo esiqeshini. 

a) Ukuzigqaja 

b) Izingane 

c) Imvula 

d) Ilanga 

e) Ukuthokoza                                                                                      [5]              

 

UMBUZO 3 

3.1 Ikuziphi izindlela zesenzo le misho elandelayo? Sekela impendulo yakho 

       ngokuyichaza  kafuphi leyo ndlela.  

   1. Kumele ukuba uyakhumbula nje ukuthi lobu buciko bungahlukaniswa izigaba ezimbili,  

   2. Nanonyaka-ke sizokubamba ingxoxo ngeminxa eyahlukene yalezi zinhlobo zobuciko.                                                            

   3. Kudingeka ukuthi sijule uma sicwaninga izinto 

   4. Shono uma uvumelana nale nkulumo.      

    5. Mtshele umuntu ngezesayensi nezobuchwepheshe athathele phezulu.            (10)                    

3.2  Yakha indlela ephoqayo kulezi zenzo ezimbili ezilandelayo, uchaze  

 ukuthi yakhekhe kanjani.    

a) -sho 

b) mbize                                                                                                       (4) 

3.3  Yakha imisho emithathu lapho indlela yamandla ikhomba khona inkathi 

 yamanje, esandakudlula neyadlula.                                                                (3) 

3.4  Yini umehluko phakathi kwale misho emibili esendleleni eqondisayo?  

 Sekela impendulo yakho.                                                                            

         a) Ngishaya ingane. 

         b) Uma evukile uzofika                                                                                  (4) 

                                                                                                                                [21] 

                                                                                                                                [50] 

ISIGABA B: IMIBHALO 

UMBUZO 4   

4.1 Hluza le nkondlo elandelayo ngokuphelele. Uveze ingaphandle kanye  

       nengaphakathi layo.                                                                           (25)                                                                                                                                                                                                                         

Izibongo Zenkosi uShaka 

UDlungwana KaNdaba! 

UDlungwana woMbelebele,  

Odlung’ emanxulumeni,  

Kwaze kwas’ amanxulum esibikelana. 

UNodumehlezi kaMenzi,  

UShaka akashayeki,  

Ilemb’ eleq’ amanye amalembe ngokukhalipha;  

UShaka ngiyesaba ukuthi nguShaka,  

UShaka uyinkosi yasemaShobeni. 

UNomakhwelo ingonyama;  

UMahlome’ hlathini onjengohlanya;  

Uhlany’ olusemehlwen’ amadoda.  

UDabaz’ ithafa ebeliya kuMfene; 

UGaqa libomvu nasekuphatheni.  

UBholokoqa bazalukanisile  

Zalikaniswe uNoju noNgqengenye;  

EyakwaNtombazi neyakwaNandi;  

Yayikhiph’ eshaba libomvu, 

Ikhishwa elimhlophe lakwaNandi. 

Bambiz’ eMthandeni beyisela,  

Bathi ‘Singesinelane neNtungwa lasenhla’,  

Kanti uzawudl’ uPhakathwayo empindelweni. 

Ethi ngowanganeno kwaNandi,  

Kant’ ukude kwaNtombazana? 

Kalokhu liphahl’ eliseMthandeni. 

Amazwi mabili engiwabongayo,  

Ngibong’ elikaMpandaba nelikaNdungenkomo,  

Bethi ‘Ucu aluhlangan’ entabeni’;  

Teku lwabafazi bakwaMgabhi,  

Betekula behlez’ emlovini,  

Beth’ uShaka kakubusa kakuba nkosi, 

Kanti unyakan’ uShaka ezakunethezeka.  

 UMBUZO 5 

5.1 Funda isicaphuno esingezansi bese uphendula imibuzo elandelayo: 

 

 

4.2.1 Isuselwe kuluphi udaba le ngxoxo ephakathi kwalaba balingiswa ababili? 

          Chaza kabanzi,                                                                                           (10) 

4.2.1 Xoxa ngokuvezwa kwabalingiswa kule ndaba? Uchaze indlela/izindlela  

         abavezwe ngazo.                                                                                        (15)                                

                                                                                                                             [25] 

 

                                                                             ISAMBA SEMIKLOMELO: [100] 

OKUMHLOPHE!!! 


